
      Il-Ħaruf t’Alla (Agnus Dei) 

                        u

 l-Erba’ Simboli ta’ l-Evanġelisti

Is-Simboli ta’ l-Erba’ Evanġelisti
· Mattew: pubblikan, b’kuljom ta’ Levi, dari kien wieħed li jiġbor it-taxxi, li ġie msejjaħ minn Ġesù  biex ikun wieħed mit-Tnax-il Appostlu.

· Mark: l-ewwel isqof ta’ Alessandria u segwaċi ta’ Pietru u għalhekk ‘raġel appostoliku’, (xhud ta’ Kristu).
· Luqa: tabib li kiteb dak li issa huwa l-ktieb ta’ Luqa lil ħabib tiegħu Teofilu. Hemm min jemmen ukoll li kiteb l-Atti ta’ l-Appostli.  Kien ħabib kbir ta’ Pawlu ta’ Tarsu.
· Ġwanni: dixxiplu ta’ Ġesù u possibbilment l-iżgħar fost it-Tnax-il  Appostlu.

Fl-ikonografija (l-arti jew sengħa li tillustra jew tirrappreżenta xi ħaġa bi stampa jew pittura)  l-evanġelisti spiss jidhru f’pitturi evanġeliċi li ġejjin minn tradizzjoni klassika, u huma spiss rappreżentati bis-simboli li ġejjin, li oriġinaw minn erba’ “ħlejjaq ħajjin” li jiġbdu il-karru-tron ta’ Alla, fid-dehra fil-Ktieb ta’ Eżekjel [Kapitlu1] li nsibuha fil-Ktieb ta’ l-Apokalissi (tar-Rivelazzjoni) [4; 6-9] għalkemm m’għandhom xejn x’jaqsmu l-ħlejjaq ma’ l-Evanġelisti. It-tifsiriet magħdudin mas-simboli kibru matul is-sekli, u kienu kompletament espressi minn Rabanus Maurus, li fissirhom fi tliet tifsiriet għall-annimali, bħala li jirrappreżentaw l-ewwel lil Evanġelisti, it-tieni in-natura ta’ Kristu, u t-tielet il-virtujiet meħtieġa għas-salvazzjoni tal-Kristjan.
· L-Evanġelista Mattew, l-awtur ta’ l-ewwel rakkont ta’ l-evanġelju huwa muri bis-simbolu ta’ anġlu. L-evanġelju ta’ Mattew jibda bil-ġenealoġija (l-istudju ta’ l-arblu tar-razza)  ta’ Ġesù minn Abram; tirrappreżenta l-Inkarnazzjoni ta’ Ġesù, u allura n-natura umana ta’ Ġesù. Dan ifisser li l-Kristjani (dawk li jemmnu fi Kristu) għandhom jużaw din ir-raġuni għas-salvazzjoni. 

· L-Evanġelista Mark, l-awtur tat-tieni rakkont ta’ l-evanġelju huwa rrappreżentat bis-simbolu ta’ ljun – figura ta’ kuraġġ u monarkija (qawwa, awtorità). Fil-bidu ta’ l-evanġelju ta’ San Mark insibu lil Ġwanni l-Battista jippriedka “bħal iljun jgħajjat fid-deżert”. L-iljun jirrappreżenta wkoll ir-Reżurezzjoni ta’ Ġesù (għax l-iljuni kienu mifhmuma li jorqdu b’għajnejhom miftuħin, paragun ma’ Kristu fil-qabar), u Kristu bħala Re. Dan ifisser li l-Kristjani għandhom ikunu kuraġġużi fil-passaġġ tagħhom għas-salvazzjoni.
· L-Evanġelista Luqa, l-awtur tar-rakkont  tat-tielet evanġelju (wisq probabbli wkoll ta’ l-Atti ta’ l-Appostli) huwa ssimbollizzat b’barri jew b’għoġol – figura ta’ sagrifiċċju, serviżż u qawwa.  Ir-rakkont ta’ Luqa jibda bid-dmirijiet ta’ Zakkarija fit-tempju; huwa jirrappreżenta s-sagrifiċċju ta’ Ġesù fil-Passjoni u l-Kruċifissjoni Tiegħu, kif ukoll bħala Kristu l-qassis il-Kbir (dan ukoll jirrappreżenta l-ubbidjenza ta’ Marija). Il-barri jfisser li l-Kristjani (l-insara) għandhom iħarsu ′l quddiem lejn l-eternità, mingħajr ma jħarsu lura, fil-mixja tagħhom għall-għaqda ma’ Alla.
· L-Evanġelista Ġwanni, l-awtur tar-raba’ rakkont ta’ l-evanġelju huwa rrappreżentat bis-simbolu ta’ l-ajkla – figura tas-sema, u mifhmum li jkun jista’ jħares b’mod dirett, ċar u fil-fond. Ġwanni jibda billi fuq kollox jitkellem dwar il-Persuna ta’ Kristu  u jkompli biex jiddeskrivi ħafna affarijiet f’livell għoli ta’ teoloġija aktar mit-tliet Evanġelji Sinottiċi l-oħra (it-tliet rakkonti ta’ l-evanġelisti l-oħra fejn bejniethom hemm xebħ kbir);  jirrappreżentaw it-Tlugħ fis-Sema ta’ Ġesù u n-natura divina ta’ Kristu.  Dan ifisser li l-Kristjani għandhom iħarsu lejn l-eternità mingħajr biża’ ta’ xejn matul  il-vjaġġ li jwassalhom għall-għaqda  tagħhom ma’ Alla.
Kull wieħed mis-simbolu fih impinġijin il-ġwienaħ skond is-sorsi bibbliċi (skond il-Ktieb ta’ l-Apokalissi kull wieħed għandu sitta) imma Mattew huwa uman u mhux anġlu, u Mark huwa ljun mhux grifun (ħliqa immaġinarja mitoloġika bir-ras u l-ġwinħajn ta’ ajkla u l-ġisem ta’ ljun).

Is-simboli għall-Evanġelji Sinottiċi probabbilment jiġu minn kif kull wieħed jibda l-evanġelju tiegħu.:
L-evanġelju ta’ Mattew jiftaħ bil-ġenealoġija ta’ Ġesù u jirrappreżenta l-antenati ta’ Ġesù.

L-evanġelju ta’ Mark jibda “Leħen ta’ wieħed jgħajjat fid-deżert”.   Fid-deżert wieħed jista’ jisma’ l-għajta ta’ l-iljun minn mili ‘l bogħod.
L-evanġelju ta’ Luqa jibda bl-istorja ta’ l-qassis l-kbir  Zakkarija li offra barri f’sagrifiċċju f’isem il-poplu.

Dawn is-simboli ġew maħsuba bħala mod biex jgħinu lin-nies biex jiftakru d-differenza bejn l-erba’ evanġelji u l-mod kif ġew żviluppati, speċjalment fi żmien meta l-biċċa l-kbira tan-nies ma kienux jafu jaqraw.

Is-simboli huma murija ma’, jew inkella minflok ta’ l-Evanġelisti f’Kotba Evanġeliċi fil-bidu tal-Medju Evu, u huma bħas-soltu l-akkompanjament ta’ Kristu fil-Maestà Tiegħu meta jidhru fi kwadri  ta’ dak il-perjodu, jirriflettu l-viżjoni fil-Ktieb ta’ l-Epokalissi. Kienu ppreżentati bħala wieħed mill-iktar xbihat komuni li ssibhom fuq il-bibien ewlenin tal-knisja u fl-apsidi (id-daħla msaqqfa, nofs tond, għamla ta’ arzella) kif ukoll f’ħafna positjiet oħrajn.  Meta nsibuhom madwar Kristu, il-figura tar-raġel normalment fuq in-naħa ta’ fuq fix-xellug – fuq l-id l-lemenija ta’ Kristu, bl-iljun fuq id-driegħ ix-xellugija ta’ Kristu. Taħt ir-raġel hemm il-barri u taħt l-iljun hemm l-ajkla. Dan jirrifletti kemm l-idea medjevali ta’ l-ordni tan-nobbiltà tan-natura fuq il-bhejjem (bniedem, ljun, barri, ajkla) kif ukoll insibuh fil-Ktieb ta’ Eżekjel [1.10].  Mis-seklu tlettax l-użu tagħhom beda jonqos, hekk kif beda jintuża ħsieb ġdid ta’ Kristu fil-Maestà Tiegħu, li juri l-feriti tal-Passjoni. Kultant fi kwadri ta’ l-Evanġelisti dawn is-simboli jindikaw ta’ min hi l-kitba.      
L-attribuzzjoni ta’ l-erba’ ħlejjaq lill-evanġelisti ndividwali ġieli kienet diskussa, għalkemm għal ħafna sekli  kienet ġeneralment aċċettata.

